
  Amcan 1                   Dyddiad: 13th Rhagfyr 2006            Amcan 1                                        

Diwrnod Hyfforddiant adeiladu gyda Charreg Naturiol Amcan 1, Adnewyddiad Hanesyddol Tregaron
[image: image3.jpg]




Dechreuwyd y diwrnod gyda sgwrs am Ddaeareg, y gwahanol fathau o gerrig, cynnyrch terfynol yn ogystal â Chwarela yn yr oes yma ac yn y gorffennol. Cafwyd taith gerdded o amgylch Tregaron er mwyn edrych ar y gwahanol fathau o gerrig a thechnegau a ddefnyddiwyd wrth adeiladu, gan gynnwys y Gwesty a’r Eglwys. Cynhaliwyd hefyd arddangosiadau mewn gweithdai ar sut i ddefnyddio’r offer llaw amrywiol a sut i weithio’r garreg. Ar ôl cinio, cafwyd arddangosiad ar sut i adeiladu darn bychan o wal. Yn ogystal, adeiladwyd bwa bychan rhwng dau biler byr. 

 

Dywedodd Huw Davies, swyddog prosiect Cynllun Menter Etifeddiaeth Tregaron; 

~Dwi’n credu fod pawb a oedd yn bresennol yn ystyried y diwrnod fel un diddorol ac mae pob un wedi dysgu mwy am sut yr adeiladwyd adeiladau o gerrig naturiol. Mae mwyafrif o’r tai hŷn sydd yng nghanol tref Tregaron wedi’u hadeiladu o garreg ac wedi cael eu peintio neu’u rendro. Mae’n bwysig ystyried fod yr hen adeiladau cerrig hyn wedi’u hadeiladu mewn modd gwahanol i’r adeiladau a welir heddiw. Trefnwyd y cwrs hyfforddi gyda’r bwriad o addysgu ein hunain am y dulliau traddodiadol o adeiladu ac i sicrhau ein bod yn dysgu sut mae’u hatgyweirio yn gywir.~ 

 

Dywedodd Dave Wille fod ~ y mwyafrif o hen sgiliau’r saer maen wedi diflannu bron yn gyfan gwbl, y sgil o dorri blociau o gerrig gyda llaw o wyneb y cware er mwyn cael blociau sgwâr o garreg adeiladu, cerrig cornel gydag ymylon wedi’u drafftio, linteli, siliau, bwâu a nifer o gynhyrchion eraill gyda llaw. Mae yna, fodd bynnag, atgyfodiad araf gan ei bod yn rhatach i gynhyrchu’r cynnyrch gyda dyfodiad offer arbenigol fel llafnau llif blaen diemwnt a bwyelli torri cerrig.~ Ei fwriad yw ~annog a chynorthwyo cynifer o unigolion â phosibl i gyfarwyddo â gweithio gyda charreg naturiol naill ai drwy ddechrau gweithio gyda’r defnydd neu drwy sbarduno diddordeb pellach yn y saer maen.~ 

 

Bwriad Cynllun Menter Etifeddiaeth Tregaron yw galluogi bod amgylchedd adeiledig Tregaron yn gallu cael ei adfer yn unol â’r safonau treftadaeth ac o ganlyniad yn darparu lleoliad atyniadol ar gyfer ymwelwyr a thrigolion yr ardal. Mae’r Cynllun yn ystyried trefnu sesiynau hyfforddi pellach yn y dyfodol ar dechnegau cadwraeth wrth adfer hen adeiladau.    

DIWEDD

Cynhaliwyd diwrnod hyfforddiant “Cyflwyniad i Adeiladu gyda Charreg Naturiol” ar ddydd Mawrth 12fed Rhagfyr yn y Neuadd Goffa ac Adeiladau Iard Gwesty’r Talbot, dan Gynllun Etifeddiaeth Tregaron a ariennir gan Amcan 1. Trefnwyd y digwyddiad gan Huw Davies, swyddog y prosiect a chafodd y diwrnod ei gyflwyno gan David Willie sy’n Saer Maen a Daearegwr wrth ei waith ar hyn o bryd.    


Mynychwyd y digwyddiad gan tua 28 o bobl, yn gymysgedd o grwpiau sy’n ymddiddori yn y maes, gweithwyr y Cyngor, crefftwyr lleol a thrigolion lleol. Cafwyd cerrig yn rhodd gan ddau gware masnachol lleol yn Nhalgarreg ~ Crug yr Eryr a Gwarallt.

